No. 187
DEKRE EGZEKITIF

GARANTI DIVESITE AK ENKLIZYON EPI KONBAT ASELMAN AK DISKRIMINASYON
NAN MILYE TRAVAY

LE NOU KONSIDERE, se yon pilye gouvénans demokratik Eta New York la pou nou trete tout
anplwaye Eta New York la yo yon fason egal devan lalwa epi yo gen dwa pou yo jwi de pwoteksyon, dwa ak
obligasyon lalwa preskri yo;

LE NOU KONSIDERE, Eta New York la pran angajman anvé yon Kkilti respé ki valorize ak
pwomouvwa divesite, enklizyon ak opotinite egal, kote pa gen okenn diskriminasyon ki baze sou estati klas
pwoteje yo, ki gen ladan laj, ras, lafwa, koulé, seks, oryantasyon seksyel, idantite seksyeél, orijin nasyonal, estati
milite oswa veteran, andikap, karakteristik predispozisyon jenetik yo, eta sivil oswa sitiyasyon familyal, estati
viktim vyolans domestik, dosye arestasyon oswa kondanasyon kriminél nan tan pase, oswa ot baz inadmisib
yo, nan tout fonksyon anplwaye Eta New York yo pefome, ak sevis yo ofri yo;

LE NOU KONSIDERE, se politik Eta New York la pou | pwoteje ak pwomouvwa divésite, enklizyon
ak opotinite egal osen mendev Eta a konfomeman ak egzijans Lwa sou Dwa Zimen Eta New York la (New
York State Human Rights Law), Tit VII Lwa sou Dwa Sivil Federal la (Federal Civil Rights Act), Lwa pou
Ameriken ki gen Andikap yo (Americans with Disabilities Act), ak tout egzijans aplikab Iwa Eta New York ak
Iwa federal la yo;

LE NOU KONSIDERE, li enperatif pou Eta New York la kontinye efd | ap fé pou fasilite estrateji
efikas ki kowodone pou gen divesite ak enklizyon, epi pou anpeche ak rezoud pwoblem diskriminasyon ak
asélman nan tout nivo gouvenman eta a, kote yo ap itilize meye pratik yo epi itilize resous atrave tout ajans Eta
New York la yo nan fason efikas;

LE NOU KONSIDERE, Eta New York la pran angajman pou nou reyalize rekdmandasyon global
Konsey Konsiltatif sou Divesite ak Enklizyon (Advisory Council on Diversity and Inclusion) Gouvéné a pou
ogmante divesite ak enklizyon nan gouvénman eta a;

ANKONSEKANS, MWEN, ANDREW M. CUOMO, Gouvene Eta New York la, konfomeman ak
otorite Konstitisyon an ak Iwa Eta New York yo te konfye mwen, avék dokiman sa a mwen bay lod kom swit:

I. Komite pou Divésite, Enklizyon, ak Opotinite Egal (Executive Committee for Diversity, Inclusion,
and Equal Opportunity) Gouveéne a

a. Avek dokiman sa a, nou ap tabli Komite pou Divésite, Enklizyon, ak Opotinite Egal Gouveneé a epi
li dwe gen pou manm moun ki annapre yo: Ofisye Divésite an Chef la, ki dwe sevi kom prezidan
komite a, Komisé Sevis Sivil la, ki dwe sévi kom Vis-Prezidan, Direkté Bidjé a, Komise Divizyon
Dwa Zimen an (Division of Human Rights), Komisé Sendika, Sekreteé Eta a, Direkté Relasyon
Anplwaye yo, Direkté Zafé Veteran yo, ak Komise Biwo pou moun ki gen Andikap Devlopmantal
yo (Office for People With Developmental Disabilities). Prezidan ak Vis-Prezidan an gendwa
modifye afilyasyon manm komite a yo, an ako ak 1ot manm aktyél komite a yo. Vis-prezidan an
dwe péfome fonksyon prezidan an yo lé prezidan absan ak nan le prezidan gendwa mande I.



b. Komite a dwe konseye Gouvéne a, Ofisye Divésite an Chef la ak Komise Seévis Sivil la nan kad
fomilasyon ak kowodinasyon plan, politik, ak pwogram ki gen rapo ak divesite ak enklizyon yo nan
tout Antite Eta ki Afekte yo, jan sa preskri nan Atik Il Dekré sa a, epi pou asire antite sa yo reyalize
politik, plan, ak pwogram yo.

Il. Planifikasyon Global sou Divesite ak Enklizyon Eta a

a. Definisyon: Jan tem sa yo itilize nan dokiman sa a, yo dwe gen siyifikasyon ki endike anba la a:

“Antite Eta Ki Afekte” yo vle di (i) tout ajans ak depatman kote Gouvene a gen Otorite
Egzekitif; epi (ii) tout sosyete ki bay avantaj piblik, otorite piblik ak komisyon kote Gouvené
a deziyen Prezidan, Chef Egzekitif, oswa pifo Manm Komisyon yo, eksepte Otorite Potyé
New York ak New Jersey a (Port Authority of New York and New Jersey).

. “Ofisye oswa anplwaye Eta" dwe satisf¢ siyifikasyon yo bay nan Seksyon 73 Lwa sou

Fonksyone Piblik la yo (New York Public Officers Law).

b. Responsabilite Komisé Sevis Sivil la ak Ofisye Divesite an Chef la yo

Pa pi ta pase 31 Desanm 2018, Ofisye Divesite an Chéf la ak Komise Sevis Sivil la dwe
prepare objektif global tout eta a gen pou anplwa minorite yo, fanm, madivin, moun ki
omoseksyel, biseksyel, oswa transeksyél yo (lesbian, gay, bisexual, and transgender,
LGBT), moun ki andikape yo, ak veteran yo, ak direktiv pou ajans yo swiv pou yo prepare
plan pou divesite ak enklizyon yo, ki gen ladan politik, objektif, ak estrateji reyalizasyon yo.
Yo dwe devlope objektif ak direktiv sa yo avek konsey Komite Egzekitif pou Diveésite,
Enklizyon, ak Opotinite Egal yo tabli konfomeman ak Atik | Dekré sa a ap ba yo epi yo dwe
mete | ajou jan sa nesese.

i. Ofisye Divesite an Chéf laak Komisé Sévis Sivil la dwe responsab pou sipevize reyalizasyon

plan pou divesite ak enklizyon ajans Eta yo te soumeét alekri sou baz kontinyél, ki gen ladan
bezwen pou revize oswa modifye plan sa yo epi yo dwe bay Gouvene a rapo regilyéman sou
pwogre yo, enkopore rekomandasyon yo pou yo ka amelyore ak ranfose efo sa yo.

Apré Ofisye Divesite an Chef la ak Komisé Sévis Sivil la dekouvri ke yon ajans oswa yon
depatman Eta a pa konfom a egzijans oswa kondisyon Dekre sa yo nan yon fason konsiderab,
Ofisye Divesite an Chef la dwe avize ajans lan oswa depatman an de dekouvet sa a epi
pwopoze yon plan pou yo pran mezi korektiv. Ajans oswa depatman an dwe gen 30 jou apati
de dat yo resevwa avi a pou yo aksepte plan mezi korektiv la oswa soumet yon plan mezi
korektiv alténatif akseptab bay Ofisye Divesite an Chef la ak Komisé a. Ofisye Divesite an
Chef la ak Komisé a gendwa travay direkteman ak ajans lan oswa depatman an pou yo
devlope ak reyalize plan mezi korektiv la jiskaske yo satisfe ke ajans lan oswa depatman an
pral reyalize plan an konfomeman ak dispozisyon Dekré sa a yo.

Komise Sevis Sivil la dwe prepare yon rapo anyél sou konpozisyon mendev chak ajans ak
depatman Eta a ki repati pa seks ak idantite etnik pou tout kategori djob yo, tranch salaryal
yo, ak klasifikasyon sevis sivil yo. Ofisye Divesite an Chéf la pandan | ap travay an
kolaborasyon ak Komise Sevis Sivil la dwe mennen etid pou yo idantifye ak rezoud
pwoblém yo nan kad eliminasyon sou-reprezantasyon ak sou-itilizasyon minorite yo, fanm,
ak moun LGBT yo, moun andikape yo, ak veteran yo, epi yo dwe bay Gouvené a
rekomandasyon konsénan adopsyon oswa modifikasyon 1ot Iwa, rég, ak régleman yo pou
menm objektif la.

Avek dokiman sa a, nou ap tabli Biwo pou Jesyon Divesite a (Office of Diversity
Management) anndan Depatman Sévis Sivil la (Department of Civil Service). Biwo Jesyon
Diveésite a dwe responsab pou asiste Komise Séevis Sivil la ak Ofisye Diveésite an Chef la nan
kad devlopman ak reyalizasyon efikas plan, politik ak pwogram pou diveésite ak enklizyon
yo toupatou atrave Eta a. Ajans, ofisye ak anplwaye Eta a yo dwe kowopere ak Biwo Jesyon
Diveésite a epi yo gendwa transfere anplwaye nesese yo pou yo ale nan Biwo Jesyon Divesite
a konfomeman ak Lwa sou Sevis Sivil 70.2. a.



c. Fason Ajans Eta a yo ap Devlope ak Reyalize Pwogram Diveésite ak Enklizyon yo

Chak Antite Eta ki Afekte dwe devlope yon plan divesite ak enklizyon ki konfom ak direktiv
Ofisye Divesite an Chef la ak Komise Sevis Sivil la te devlope dapré Atik Il (b)(i) Dekré sa
a.

Responsab chak Antite Eta ki Afekte dwe deziyen yon anplwaye kom ofisye divesite ak
enklizyon ajans lan epi rapote deziyasyon sa a bay Ofisye Divésite an Chef la ak Komisé
Sevis Sivil la. Ofisye divesite ak enklizyon an dwe pote rapo bay responsab ajans lan epi li
dwe fé anplwaye soutyen sa a akonpli fonksyon I yo jan sa apwopriye.

Apati 31 Desanm chak ane, komanse an 2019, chak Antite Eta ki Afekte dwe soumet yon
rapo sou divesite ak enklizyon bay Ofisye Divesite an Chéf la ak Komisé Sevis Sivil la. Yo
dwe soumeét rapo sa yo regilyéman, men pa mwen souvan pase chak ane, nan yon foma epi
konfomeman ak estanda Ofisye Divesite an Chef la ak Komise Sevis Sivil la te pibliye yo,
epi yo dwe gen ladan yon rapo sou mezi anplwa ajans lan pran konsénan minorite, fanm,
moun andikape, moun LGBT yo, ak veteran yo, epi yo dwe idantifye akonplisman, defayans
ajans lan yo, solisyon yo pwopoze pou pwoblém yo, bezwen pou asistans eksten, ak 10t sijé
jan sa apwopriye oswa jan yo mande.

Chak Antite Eta ki Afekte dwe kowopere ak Ofisye Divésite an Chef la ak Komisé Sevis
Sivil la pou yo ofri nenpot 1ot enfomasyon, done, ak rapo jan yo jije ki nesese.

d. Konsey sou Divesite ak Enklizyon Mendév Eta a (State Workforce Diversity and Inclusion
Council)

Avek dokiman sa a, nou ap tabli Konsey sou Diveésite ak Enklizyon Mendév Eta a [oswa
“Konsey Mendév la” (the “Workforce Council”)]. Li dwe gen ladan ofisye divesite ak
enklizyon chak ajans yo deziyen yo konfomeman ak Atik Il(c)(ii) Dekré sa a. Yo dwe
mennen aktivite Konsey Konsiltatif la yo konfomeman ak régleman manm yo te adopte yo
epi yo sijé a apwobasyon Ofisye Divesite an Chef la ak Komiseé Sévis Sivil la.

Konsey Konsiltatif la dwe konseye Ofisye Diveésite an Chef la ak Komisé Sevis Sivil la, ak
Komite Egzekitif pou Divésite, Enklizyon, ak Opotinite Egal la ke nou tabli konfomeman
ak Atik | Dekre sa a, sou tout politik, pwosedi, pratik, ak pwogram yo pwopoze an rapo ak
oswa k ap afekte pwogram aksé a egalite a (affirmative action), epi konfomeman ak nenpot
demand Ofisye Divesite an Chéf la ak Komise Sevis Sivil la, yo dwe soumét rapo sou aktivite
li yo.

I11. Konbat Aselman ak Diskriminasyon nan Ajans Eta yo

a. Definisyon

“Antite Eta ki Afekte” yo dwe vle di tout ajans ak depatman Gouvené a gen otorite egzekitif
sou yo.

. “Diskriminasyon klas pwoteje” dwe vle di diskriminasyon ki gen rapo ak anplwa, ki ilegal

konfomeman ak Iwa, rég oswa régleman federal yo, ak/oswa lwa, rég oswa regleman eta yo,
ki gen ladan men pa selman, Tit VIl Lwa sou Dwa Zimen Federal la, Lwa pou Ameriken ki
gen Andikap la, ak Lwa sou Dwa Zimen Eta New York la.

b. Pou nou ka pwomouvwa ankét efikas, konplé epi ki nan dele apwopriye pou plent sou
diskriminasyon kont klas pwoteje yo ki gen rapo ak anplwa yo, apati 1ye Desanm 2018, Biwo
Relasyon Anplwaye Gouvéneé a (Governor’s Office of Employee Relations, GOER) dwe responsab
pou yo mennen tout anket sou plent kont diskriminasyon ki gen rapo ak anplwa ke anplwaye,
kontrakte, estajye, oswa Iot moun yo anboche nan anplwa nan Ajans Eta ki Afekte yo depoze, jan
sa defini nan Atik I11(a)(i) Dekré sa a.



c. Ajans Eta ki Afekte sa yo dwe transfere fonksyon ankét yo konfomeman ak Lwa sou Sevis Sivil
70.2 a bay GOER epi yo dwe kontinye pémet anplwaye sa yo jan GOER asinye yo pou yo fe ankét
sou plent sou diskriminasyon kont klas pwoteje nan antite yo a epi yo dwe kowopere konpletman
ak nenpot ak tout anket yo.

IV. Anilasyon Dekre Egzekitif Avan an

Dekré Egzekitif sa a anile epi li ranplase Dekre Egzekitif Nimewo 6 la, ki te date 18 Fevriye 1983 a.

